
 

Prishtinë, 12 Janar 2024 

Komunikatë 

Paneli Zgjedhor për Ankesa dhe Parashtresa – PZAP-i në muajin Nëntor 2023 ka botuar 

dokumentin e titulluar Buletini i Panelit Zgjedhor për Ankesa dhe Parashtresa Vëllimi nr. III, 

Praktika e Vendimeve me disa prej vendimeve me te rëndësishme të PZAP-it për Zgjedhjet e 

Parakohshme për Kuvend të Kosovës të mbajtura me 06 Tetor 2019, Zgjedhjet e Parakohshme për 

Kuvend të Kosovës të mbajtura me 14 Shkurt 2021 dhe Zgjedhjet Lokale të mbajtura me 17 Tetor 

2021. 

Edicioni i tretë i Buletinit paraqet përmbledhjen e pesëdhjetë (50) vendimeve më të rëndësishme 

që Paneli Zgjedhor për Ankesa dhe Parashtresa, ka nxjerr për tri palë zgjedhje të organizuara në 

Kosovë në vitin 2019 dhe në vitin 2021, lidhur me ankesat e parashtruara nga subjektet politike, 

kandidatet për deputet për Kuvend të Republikës e Kosovës, kandidatet për anëtar të Kuvendeve 

Komunale, kandidatet për Kryetar të Komunave, Organizatave Jo Qeveritare, qytetarët etj. për të 

gjitha fazat e procesit zgjedhor dhe atë për: 

 

Para fushatën zgjedhore, fushatën  zgjedhore, thyerjen e heshtjes zgjedhore, ditën e zgjedhjeve, 

administrimin e Rezultateve në Qendrën e Numërimit dhe Rezultateve (QNR). 

 

Vendimet e Panelit Zgjedhor për Ankesa dhe Parashtresa të përzgjedhura dhe që janë 

perfshihi/paraqitur në Edicionin e tretë të Buletinit janë ato që kanë të bëjnë lidhur me: anulimin e 

të gjitha fletëvotimeve të dorëzuara përmes postës dhe përsëritja e procesit të votimit nga jashtë, 

për Raundin e Dytë të zgjedhjeve, për kryetar të Komunës së Dragashit, rinumërimi i të gjitha  

fletëvotimeve për kandidatët për Kuvend Komunal në Mitrovicën e Jugut, anulimi në tërësi i 

votave për subjektet politike boshnjake në këto Komuna: Zubin Potok, Shtërpcë, Ranillug, 

Graqanicë, Partesh, Kllokot dhe Novobërdë, për Ujedinjina Zajednica - Adrijana Hodzic, 

Koalicioni – VAKAT, Social Demokratska - UNIJA SDU, Nasha Iniciativa- Nasha, Nova 

Demokratska Stranka, pastaj shpallja e pa vlefshme e 3782 (tre mijë e shtatëqind e tetëdhjetë e dy) 

pakove  me fletëvotime të ardhura nga Republika e Serbisë, të dorëzuara në Postën Nr. 6, në 

Rrugën “Agim Ramadani”, të dorëzuara nga dy persona të paautorizuar në fahun postal të Kosovës.  



 

Gjatë procesit zgjedhor për Zgjedhjet e Parakohshme për Kuvendin e Republikës së Kosovës të 

mbajtura në vitin 2019 dhe 2021, si dhe Zgjedhjeve Lokale të mbajtura në vitin 2021, janë 

parashtruar, 666 ankesa dhe 1765 apele, gjithsej 2431 ankesë/apel të parashtruara në PZAP 

 

Për Zgjedhjet e Parakohshme për Kuvendin e Republikës së Kosovës, të mbajtura me datën 06 

tetor 2019, janë parashtruar 325 ankesa dhe 189 apele, ku sa i përket mënyrës së marrjes së 

vendimeve nga këto janë miratuar 194 ankesa/apele si të bazuara, 181 ankesa/apele të refuzuar si 

të pabazuar, 78 ankesa/apele të hedhura si të palejuara, 41 ankesa/apele të hedhura si të 

pasafatshme, 20 ankesa/apele të hedhura si të parregullta dhe 1 ankese është konsideruar e 

tërhequr.  

 

Gjatë zgjedhjeve të Parakohshme për Kuvendin e Republikës së Kosovës të mbajtura me 14 Shkurt 

2021, janë parashtruar 189 ankesa dhe 583 ankesa/apele, ku sa i përket mënyrës së marrjes së 

vendimeve janë të miratuara 325 ankesa/apele,  319 ankesa/apele janë refuzuar si të pabazuara, 70 

ankesa/apele të hedhura si të palejuara, 51 ankesa/apele të hedhura si të pasaftashme, 9 

ankesa/apele të hedhura si të parregullta, 1 ankese është konsideruar e tërhequr.  

 

Ndërsa,  gjatë procesit zgjedhor për Zgjedhjet Lokale në Republikës së Kosovës të mbajtura me 

17 Tetor 2021,  janë parashtruar 152 ankesa dhe 993 apele, ku sa i përket mënyrës së marrjes së 

vendimeve janë të miratuara 224 ankesa/apele, 793 ankesa/apele janë refuzuar si të pabazuara, 90 

ankesa/apele janë hedhura si të palejuara, 18 ankesa/apele janë hedhur si të pasaftashme, 13 

ankes/apele janë hedhur si të parregullta, 2 ankesa/apele janë konsideruar të tërhequra dhe 2 janë 

përcjellë në kompetencë të mëtutjeshme në Komisionine Pavarur të Medie - KPM. 

 

Vlen të theksohet se rëndësia e këtij buletini është një mundësia e mirë për të gjithë personat të 

cilët kanë interes ligjor në një çështje brenda juridiksionit të PZAP-së, ose të drejtat e të cilëve ju 

shkelen në të ardhmen për sa i përket procesit zgjedhor të rregulluar sipas Ligjit për Zgjedhjet e 

Përgjithshme ti përdorin këto raste dhe praktika të vendimeve për mbrojtjen dhe realizimin e të 

drejtave të tyre në zgjedhjet e ardhshme. 

 

Qëllimi i publikimit të vendimeve të PZAP-it është informimi i opinionit të gjerë publik se anëtarët 

e PZAP-it, i marrin vendimet e tyre në mënyrë të pavarur dhe plotësisht transparente, duke zbatuar 

standardet më të larta të të drejtave të njeriut të garantuara me kushtetutë. 

 

Në fund, dëshiroj të falënderoj dhe të shpreh mirënjohjen time të veçantë për të gjithë stafin e 

PZAP-it, për angazhimin, përkushtimin dhe kontributin e tyre dhe është bërë i mundur publikimi 

i Edicionit të tretë të Buletinit me vendime të PZAP-it.  

Buletinin mund të e shkarkoni ne linkun/Vegzen: Buletini Vëllimi nr. III 

http://pzap.rks-gov.net/?cat=123

